
ՆԱԽԱԳԻԾ           

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

N         
 - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ

ՀՈՒՆԻՍԻ 30-Ի N 978-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ

ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
<<Կրթության մասին>> Հայաստանի Հանրապետության օրենքի 42-րդ հոդվածի 2-րդ մասին, <<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքի 21-րդ հոդվածի 1-ին մասին, <<Նախնական մասնագիտական (արհեստագործական) և միջին մասնագիտական կրթության մասին>> Հայաստանի Հանրապետության օրենքի 15-րդ հոդվածի 7-րդ մասին համապատասխան` Հայաստանի Հանրապետության կառավարությունը  ո ր ո շ ո ւ մ  է. 

1. Հայաստանի Հանրապետության կառավարության 2011 թվականի հունիսի 30-ի <<Հայաստանի Հանրապետությունում մասնագիտական կրթական ծրագրեր իրականացնող ուսումնական հաստատությունների և դրանց մասնագիտությունների պետական հավատարմագրման կարգը հաստատելու և Հայաստանի Հանրապետության կառավարության 2000 թվականի հուլիսի 7-ի N 372 որոշումն ուժը կորցրած ճանաչելու մասին>> N 978-Ն որոշման հավելվածում՝

1) 2-րդ կետում <<Պետական հավատարմագրումն>> բառերից հետո լրացնել <<(այսուհետ` Հավատարմագրում)>> բառերը,
2) 2-րդ կետի 1-ին ենթակետում <<ենթակառուցվածքային (ինստիտուցիոնալ)>> բառերը փոխարինել <<ինստիտուցիոնալ>> բառով,
3) Հավելվածի ամբողջ տեքստում <<ենթակառուցվածքային>> բառը փոխել <<ինստիտուցիոնալ>> բառով,
4) 8-րդ կետի 3-րդ ենթակետը շարադրել նոր խմբագրությամբ` հետևյալ բովանդակությամբ.

<<3) երրորդ փուլ՝ ինքնավերլուծության և փորձաքննության արդյունքներով ՈԱԱԿ-ի հավատարմագրման հանձնաժողովը (այսուհետ` հավատարմագրման հանձնաժողով), որի ձևավորման և գործունեության ընթացակարգը և կազմը հաստատվում է ՈԱԱԿ-ի հոգաբարձուների խորհրդի կողմից, ընդունում է հետևյալ որոշումներից մեկը`

ա. շնորհել ինստիտուցիոնալ հավատարմագրում,

բ. շնորհել պայմանական ինստիտուցիոնալ հավատարմագրում,

գ. մերժել ինստիտուցիոնալ հավատարմագրումը:>>,

5) 10-րդ կետը  շարադրել  նոր խմբագրությամբ՝ հետևյալ բովանդակությամբ.. 

<<10. Ուսումնական հաստատությունը կարող է ինստիտուցիոնալ հավատարմագրման համար դիմել Որակի ապահովման եվրոպական ռեգիստրում (EQAR) գրանցված, ինչպես նաև Բարձրագույն կրթության որակի ապահովման եվրոպական ասոցիացիայի (ENQA) լիիրավ անդամ հանդիսացող կազմակերպություններին: Եվրոպական բարձրագույն կրթական տարածքից (ԵԲԿՏ) դուրս երկրների հետ մասնագիտական կրթական ծրագրեր իրականացնող ուսումնական հաստատությունները կամ այդ երկրների մասնագիտական ուսումնական հաստատությունների մասնաճյուղերը Հայաստանի Հանրապետության տարածքում կարող են հավատարմագրվել ճանաչված հավատարմագրման կառույցների կողմից, որոնց ցանկը հաստատում է  կրթության պետական կառավարման լիազորված մարմնի ղեկավարը (այսուհետ` նախարար): Ուսումնական հաստատությունը հինգ օրացույցային օրվա ընթացքում պետք է տեղեկացնի ՈԱԱԿ-ին հավատարմագրման գործընթացի մեկնարկի մասին: Ինստիտուցիոնալ հավատարմագրման արդյունքները գրանցվում են հավատարմագրման պետական գրանցամատյանում: ՈԱԱԿ-ին չտեղեկացնելու դեպքում ինստիտուցիոնալ հավատարմագրման արդյունքները չեն գրանցվում հավատարմագրման պետական գրանցամատյանում: Ուսումնական հաստատության ինստիտուցիոնալ կարողությունները համարվում են հավատարմագրված՝ հավատարմագրման պետական գրանցամատյանում գրանցվելու պահից:>>,

6) 11-րդ կետը շարադրել նոր խմբագրությամբ՝ հետևյալ բովանդակությամբ. 

<<11. ՈԱԱԿ-ը  հավատարմագրման հանձնաժողովի ընդունած որոշումը, հավատարմագրման վկայականի ձևաթղթի հետ միասին, ներկայացնում է նախարարի հաստատմանը: Հավատարմագրման գործընթացի ընթացակարգային խախտման (խախտումների)  հայտնաբերման դեպքում փաստաթղթերը վերադարձվում են ՈԱԱԿ՝ կրկնակի քննարկման համար: Նախարարի կողմից հավատարմագրման վկայականը հաստատելուց հետո այն տրամադրվում է ՈԱԱԿ-ին`  հավատարմագրման պետական գրանցամատյանում համապատասխան գրառում կատարելու համար: Մեկ աշխատանքային օրվա ընթացքում ՈԱԱԿ-ը հավատարմագրման պետական գրանցամատյանում կատարում է համապատասխան գրառում և վկայականը պատշաճ կերպով հանձնում ուսումնական հաստատությանը: Ուսումնական հաստատության ինստիտուցիոնալ կարողությունները համարվում են հավատարմագրված՝ հավատարմագրման պետական գրանցամատյանում գրանցվելու պահից: ՈԱԱԿ-ն ինստիտուցիոնալ հավատարմագրման մասին ընդունված որոշումը հրապարակում է իր կայքում և տարածում է զանգվածային լրատվամիջոցներով:>>, 
7) 12.1-րդ կետը շարադրել նոր խմբագրությամբ՝ հետևյալ բովանդակությամբ. 
<<12.1 Մինչև 2018 թվականի հունվարի 1-ը ուսումնական հաստատությունը կարող է ստանալ պայմանական ինստիտուցիոնալ հավատարմագրում 2 կամ 4 տարի ժամկետով՝ կախված փորձագիտական զեկույցում նշված թերությունների ռիսկայնության և դրանց վերացման հրատապության գնահատականից, ինչպես նաև եթե առկա է փորձագիտական զեկույցում նշված թերությունների վերացման ուսումնական հաստատության կողմից հաստատված ծրագիրը:>>,

8) 12.3-րդ կետը շարադրել նոր խմբագրությամբ՝ հետևյալ բովանդակությամբ.
<<Պայմանական ինստիտուցիոնալ հավատարմագրում ստանալու պահից յուրաքանչյուր վեց ամիսը մեկ անգամ ուսումնական հաստատությունը ՈԱԱԿ-ին գրավոր զեկույց է ներկայացնում փորձագիտական զեկույցում նշված թերությունների վերացման մասին: ՈԱԱԿ-ը քննարկում է զեկույցը և տասնհինգ աշխատանքային օրվա ընթացքում իր գրավոր եզրակացությունը ներկայացնում է ուսումնական հաստատությանն ու հավատարմագրման հանձնաժողովին: >>,
9) 12.4-րդ կետը լրացնել նոր պարբերությամբ՝ հետևյալ բովանդակությամբ. 

<< Այդ դեպքում տվյալ ուսումնական հաստատության վրա տարածվում են սույն կարգի 13-րդ կետով նախատեսված սահմանափակումները:>>, 

10) 13-րդ կետը շարադրել նոր խմբագրությամբ՝ հետևյալ բովանդակությամբ.
<<13. Ենթակառուցվածքային հավատարմագրումը մերժելու դեպքում դադարեցվում է հաջորդ ուսումնական տարում պետության կողմից ուսումնական հաստատությանը հատկացվող ուuանողական նպաuտների ձևով ուuման վարձի լրիվ փոխհատուցմամբ (անվճար) բոլոր կրթական աստիճանների տեղերի, ինչպես նաև գիտական և գիտատեխնիկական գործունեության պայմանագրային (թեմատիկ) ֆինանսավորումը, իսկ ուսումնական հաստատությունը սույն կարգի համաձայն կարող է անցնել ենթակառուցվածքային հավատարմագրում առնվազն 3 տարի հետո:>>,
11) 15-րդ կետի 3-րդ ենթակետը շարադրել նոր խմբագրությամբ՝ հետևյալ բովանդակությամբ.

<<3) ինքնավերլուծության և փորձաքննության արդյունքներով ՈԱԱԿ-ի հավատարմագրման հանձնաժողովն ընդունում է հետևյալ որոշումներից մեկը`

ա. շնորհել ծրագրային հավատարմագրում,

բ. շնորհել պայմանական ծրագրային հավատարմագրում,

գ. մերժել ծրագրային հավատարմագրումը:>>,

12) 19-րդ կետը շարադրել նոր խմբագրությամբ՝ հետևյալ բովանդակությամբ.

<<19. Ուսումնական հաստատությունն իրավունք ունի ծրագրային հավատարմագրման համար դիմել Որակի ապահովման եվրոպական ռեգիստրում (EQAR) գրանցված, ինչպես նաև Բարձրագույն կրթության որակի ապահովման եվրոպական ասոցիացիայի (ENQA) լիիրավ անդամ հանդիսացող կազմակերպություններին: ՈԱԱԿ-ը հինգ օրացույցային օրվա ընթացքում պետք է տեղեկացվի ծրագրային հավատարմագրման գործընթացի մեկնարկի մասին: Եվրոպական բարձրագույն կրթական տարածքից (ԵԲԿՏ) դուրս երկրների հետ մասնագիտական կրթական ծրագրեր իրականացնող ուսումնական հաստատությունները կամ այդ երկրների մասնագիտական ուսումնական հաստատությունների մասնաճյուղերը Հայաստանի Հանրապետության տարածքում կարող են հավատարմագրվել ճանաչված հավատարմագրման կառույցների կողմից, որոնց ցանկը հաստատում է  նախարարը: Ծրագրային հավատարմագրման արդյունքները գրանցվում են հավատարմագրման պետական գրանցամատյանում: ՈԱԱԿ-ին չտեղեկացնելու դեպքում ծրագրային հավատարմագրման արդյունքները չեն գրանցվում հավատարմագրման պետական գրանցամատյանում: Ուսումնական հաստատության մասնագիտության կրթական ծրագիրը համարվում է հավատարմագրված՝ հավատարմագրման պետական գրանցամատյանում գրանցվելու պահից:>>,  

13) ուժը կորցրած ճանաչել Հավելվածի 18-րդ և 20-րդ կետերը,

14) 21-րդ կետը շարադրել նոր խմբագրությամբ՝ հետևյալ բովանդակությամբ. 

<<21. ՈԱԱԿ-ը  հավատարմագրման հանձնաժողովի ընդունած որոշումը, հավատարմագրման վկայականի ներդիրի ձևաթղթի հետ միասին, ներկայացնում է նախարարի հաստատմանը: Հավատարմագրման գործընթացի ընթացակարգային խախտման (խախտումների)  հայտնաբերման դեպքում փաստաթղթերը վերադարձվում են ՈԱԱԿ՝ կրկնակի քննարկման համար: Նախարարի կողմից հավատարմագրման վկայականը հաստատելուց հետո այն տրամադրվում է ՈԱԱԿ-ին` հավատարմագրման պետական գրանցամատյանում համապատասխան գրառում կատարելու համար: Մեկ աշխատանքային օրվա ընթացքում ՈԱԱԿ-ը հավատարմագրման պետական գրանցամատյանում կատարում է համապատասխան գրառում և վկայականը պատշաճ կերպով հանձնում ուսումնական հաստատությանը: Ուսումնական հաստատության մասնագիտության կրթական ծրագիրը համարվում է հավատարմագրված՝ հավատարմագրման պետական գրանցամատյանում գրանցվելու պահից: ՈԱԱԿ-ը ծրագրային հավատարմագրման մասին ընդունված որոշումը հրապարակում է իր կայքում և տարածում է զանգվածային լրատվամիջոցներով:>>,
15)  Հավելվածը լրացնել նոր 22.6-րդ կետով` հետևյալ բովանդակությամբ.  

<<22.6. Ծրագրային հավատարմագրումը մերժելու դեպքում` հաջորդ ուսումնական տարում դադարեցվում է ուսումնական հաստատությանը տվյալ կրթական ծրագրով պետության կողմից հատկացվող ուuանողական նպաuտների ձևով ուuման վարձի լրիվ փոխհատուցմամբ (անվճար) բոլոր կրթական աստիճանների տեղերի ֆինանսավորումը, իսկ ուսումնական հաստատությունը սահմանված ընթացակարգով կարող է անցնել ծրագրային հավատարմագրում առնվազն 3 տարի հետո:>>,

16)   23-րդ կետը շարադրել հետևյալ խմբագրությամբ. 

<<23. Վկայականի և դրա ներդիրի ձևաթղթերը` ՈԱԱԿ-ի ներկայացմամբ, հաստատում է նախարարը: 

Հավատարմագրման վկայականի և դրա ներդիրի (ներդիրների) տպագրությունը,  հաշվառումը և պահպանումն ապահովում է ՈԱԱԿ-ը: 

Հավատարմագրման վկայականում նշվում են. վկայականի համարը և սերիան, ուսումնական հաստատության լրիվ անվանումը,  ուսումնական հաստատության կամ մասնաճյուղի գտնվելու վայրը, գործունեության վայրը, հավատարմագրման հանձնաժողովի որոշման համարը և ամսաթիվը,  գրանցման համարը, վկայականի տրման ամսաթիվը և գործողության ժամկետը: 

Հավատարմագրման վկայականի ներդիրում (ներդիրներում) նշվում են  պետական հավատարմագրման վկայականի համարը և սերիան, ներդիրի համարը և սերիան, ուսումնական հաստատության կամ մասնաճյուղի լրիվ անվանումը, հավատարմագրված մասնագիտության դասիչը և անվանումը, որակավորման աստիճանը, հավատարմագրման հանձնաժողովի որոշման համարը և ամսաթիվը, ներդիրի տրման ամսաթիվը և գործողության ժամկետը: Ներդիրը (ներդիրները) վավեր է (են) միայն վկայականի առկայության դեպքում:>>,

17)  25-րդ կետը շարադրել նոր խմբագրությամբ՝ հետևյալ բովանդակությամբ.

«25. Ուսումնական հաստատություններն ինստիտուցիոնալ և ծրագրային հավատարմագրման մասին որոշումները կարող են երկշաբաթյա ժամկետում բողոքարկել ՈԱԱԿ-ի հոգաբարձուների խորհրդին`  փորձաքննության անցկացման ձեռնարկով սահմանված կարգով, կամ դատարան` Հայաստանի Հանրապետության օրենսդրությամբ սահմանված կարգով:»

18)  26-րդ և 27-րդ կետերում <<վկայական>> բառից հետո լրացնել <<և ներդիր>> բառերը,

19)  29-րդ կետը շարադրել նոր խմբագրությամբ՝ հետևյալ բովանդակությամբ.

<<29. ՈԱԱԿ-ը դիմում-հայտն ընդունելու կամ մերժելու հարցը քննարկում և դրա մասին դիմողին գրավոր ծանուցում է ոչ ուշ, քան դիմումն ստանալուց մեկ ամսվա ընթացքում: ՈԱԱԿ-ը մերժում է դիմում-հայտը, եթե`

1) ուսումնական հաստատությունը չունի կրթական գործունեություն իրականացնելու թույլտվություն՝ լիցենզիա.

2) ներկայացված փաստաթղթերի փաթեթը թերի է.

 3) ներկայացված փաստաթղթերի փաթեթը պարունակում է ոչ հավաստի տեղեկություններ.

4) ուսումնական հաստատության գործունեությունը կասեցված է:

5) չի լրացրել ՈԱԱԿ-ի էլեկտրոնային հարցաշարը:>>,
15) Հավելվածը լրացնել նոր 29.1-րդ կետով` հետևյալ բովանդակությամբ. 
<<29.1. Սույն կարգի 29-րդ կետի 2-րդ և 5-րդ ենթակետերով նախատեսված դեպքերում հայտատուն հնգօրյա ժամկետում թերությունները վերացնելու դեպքում կարող է դիմում-հայտը կրկին ներկայացնել ՈԱԱԿ:>>,
16) 42-րդ կետում <<կասեցվում>> բառը փոխարինել <<դադարեցվում>> բառով,

17) 43-րդ կետը շարադրել նոր խմբագրությամբ՝ հետևյալ բովանդակությամբ.

<<43. Հավատարմագրման հանձնաժողովի հետ համաձայնեցված փորձագետների խմբի վերջնական կազմը, ուսումնական հաստատության հետ համաձայնեցվելուց հետո, հաստատվում է ՈԱԱԿ-ի տնօրենի հրամանով: Փորձագետների հետ կնքվում են վճարովի ծառայությունների մատուցման մասին պայմանագրեր:>>, 

18) 48-րդ կետում <<չորսշաբաթյա>> բառը փոխարինել <<վեցշաբաթյա>> բառով,

19) 49-րդ կետում <<երեքշաբաթյա>> բառը փոխարինել <<մեկշաբաթյա>> բառով,

20) 51-րդ կետում <<Փորձագիտական այցի ավարտից հետո 6>> բառերը փոխարինել <<Փորձագիտական զեկույցի նախնական տարբերակի ներկայացումից հետո 7>> բառերով,

21) 52-րդ կետում «հավաստիացումը» բառը փոխարինել «կողմից ներկայացված փորձագիտական զեկույցում նշված թերությունների վերացման ծրագիրը» բառերով, իսկ <<խորհուրդ>>  բառը` <<հանձնաժողով>> բառով,
22) 54-րդ կետում <<Փորձագիտական այցի ավարտից հետո 11>> բառերը փոխարինել <<Փորձագիտական զեկույցի նախնական տարբերակի ներկայացումից հետո 12>> բառերով,

23)      59-րդ և 61-րդ կետերում <<նախարարություն>> բառը փոխարինել <<կրթության պետական կառավարման լիազորված մարմին>> բառերով:

24) 62-րդ կետի 2-րդ ենթակետը շարադրել նոր խմբագրությամբ՝ հետևյալ բովանդակությամբ.
 
 <<2) փորձաքննության անցկացման ձեռնարկը:>>: 

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ

<<ՀՀ ԿԱՌԱՎԱՐՈՒԹՅԱՆ 2011 թվականի հունիսի 30-ի N 978-Ն որոշման մեջ փոփոխություններ եվ լրացումներ կատարելու մասին>>

 ՀՀ կառավարության որՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Անհրաժեշտությունը.

2005 թվականի մայիսին Բոլոնիայի հռչակագրի վավերացումից հետո Հայաստանի Հանրապետությունը ստանձնեց պարտավորություն կրթության ոլորտը կարգավորող նորմատիվ իրավական ակտերը համապատասխանեցնել միջազգային իրավական չափանիշներին: Դրա վառ ապացույցն է Հայաստանի Հանրապետության կրթության ոլորտում տեղի ունեցող բարեփոխումները: 

Միջազգային իրավական չափանիշները վկայում են, որ հավատարմագրման վերաբերյալ որոշումները պետք է կայացվեն պետական կառավարման մարմիններից անկախ մարմնի կողմից: Եվ 2012 թվականին անցկացված փորձնական ենթակառուցվածքային հավատարմագրման գործընթացները ցույց տվեցին, որ անհրաժեշտ է վերանայել կարգով նախատեսված ժամկետները, ինչպես նաև կարգավորել մասնագիտական ուսումնական հաստատությունների մասնաճյուղերի հավատարմագրումը: 
Ընթացիկ իրավիճակը և խնդիրները.

Գործող պետական հավատարմագրման կարգի համաձայն `

1. <<Մասնագիտական կրթության որակի ապահովման ազգային կենտրոն>> հիմնադրամի հավատարմագրման հանձնաժողովի կողմից որոշում կայացվելուց հետո այն ուղարկվում է ՀՀ կրթության և գիտության նախարարություն՝ նախարարի կողմից անհատական գերատեսչական ակտ ընդունելու համար:

2. Գործող օրենսդրական ակտերը տարբեր կարգավորումներ են նախատեսում մասնագիտական ուսումնական հաստատությունների մասնաճյուղերի հավատարմագրման վերաբերյալ, այսպես`

          ա) <<Կրթության մասին>> ՀՀ օրենքի համաձայն՝ ուսումնական հաստատության առանձնացված կառուցվածքային ստորաբաժանումների (կրթահամալիրների, մասնաճյուղերի) և դրանց մասնագիտությունները հավատարմագրվում են ընդհանուր հիմունքներով՝ սույն օրենքով սահմանված կարգով,

           բ) <<Բարձրագույն և հետբուհական մասնագիտական կրթության մասին>> ՀՀ օրենքի համաձայն` ուսումնական հաստատության մասնաճյուղերը հավատարմագրվում են ընդհանուր հիմունքներով՝ մասնաճյուղ ունեցող ուսումնական հաստատության հայտի հիման վրա, մայր բուհի կազմում:
Կարգավորման նպատակը և բնույթը

Նախագծի նպատակն է նպաստել <<Մասնագիտական կրթության որակի ապահովման ազգային կենտրոն>> հիմնադրամի գործունեության անկախությանը և այն դարձնել համահունչ միջազգային իրավական չափանիշներին:
         Նախագծի մշակման գործընթացում ներգրավված մարմինները.

         ՀՀ կրթության և գիտության նախարարություն:

         <<Մասնագիտական կրթության որակի ապահովման ազգային կենտրոն>>   հիմնադրամ:

        Ակնկալվող արդյունքը

Սույն նախագծի ընդունումը հնարավորություն կընձեռի <<Մասնագիտական կրթության որակի ապահովման ազգային կենտրոն>> հիմնադրամի հավատարմագրման հանձնաժողովի կողմից անկախ որոշումների ընդունմանը և կնպաստի պետական հավատարմագրման կարգով նախատեսված  գործընթացների ժամկետների հստակեցմանը:
	Տեղեկանք
<<Հայաստանի Հանրապետության կառավարության  2011 թվականի հունիսի 30-ի N 978-Ն որոշման մեջ փոփոխություններ  և լրացումներ կատարելու մասին>> ՀՀ կառավարության որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին

	Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:


	Տեղեկանք
<<Հայաստանի Հանրապետության կառավարության  2011 թվականի հունիսի 30-ի N 978-Ն որոշման մեջ փոփոխություններ  և լրացումներ կատարելու մասին>> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1.
	ՀՀ կառավարության որոշման նախագծի մասին ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2.
	ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին:  


ԱՄՓՈՓԱԹԵՐԹ
<<Հայաստանի Հանրապետության կառավարության  2011 թվականի հունիսի 30-ի N 978-Ն որոշման մեջ փոփոխություններ  և լրացումներ կատարելու մասին>> ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարության ս/թ մարտի 27-ի հմ. 4/4.3-2/3984-13 գրություն
ՀՀ էկոնոմիկայի նախարարության ս/թ մարտի 21-ի հմ. 01/12.2/1415-13 գրություն
ՀՀ արդարադատության նախարարության ս/թ մայիսի 30-ի հմ. 01/3019-13 գրություն

	Նախագծի 2-րդ պարբերությու-նում անհրաժեշտ է հանել “(այսուհետ` ցանկ)” բառերը, քանի որ տեքստում անդրադարձ չի կատարվում նշված բառերին:

Դիտողություն և առաջարկություն չունի

1) Նախագծի 1-ին կետի 9-րդ ենթակետով նախատեսվող փոփոխության համաձայն՝ վկայականի և նրա ներդիրի ձևաթուղթը հաստատում է ՈԱԱԿ-ի հոգաբարձուների խորհուրդը, մինչդեռ դրանք պետք է հաստատվեն ՀՀ կրթության և գիտության նախարարի հրամանով՝ համաձայն «Իրավական ակտերի մասին» ՀՀ օրենքի 4-րդ հոդվածի: Նույն դիտողությունը վերաբերում է նաև նախագծի 1-ին կետի 18-րդ ենթակետին:
2) Նախագծի 1-ին կետի 1-ին ենթակետում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները: Նույն դիտողությունը վերաբերում է նաև 1-ին կետի 10-րդ ենթակետին,

3) Նախագծի 1-ին կետի 3-րդ ենթակետից անհրաժեշտ է հանել «բառերով» բառը՝ համաձայն ունենալով «Իրավական ակտերի մասին» ՀՀ օրենքի 36-րդ հոդվածի պահանջների:


	Դիտողությունն ընդունվել է:

-

Համաձայն  ՀՀ կառավարության 2008թ. նոյեմբերի 27-ի N 1486-Ն որոշման  3-րդ մասի 2-րդ կետի` ՀՀ կառավարությունը որոշում է` ՀՀ կառավարության աշխատակազմին լիազորել Հայաստանի Հանրապետության անունից հանդես գալ «Մասնագիտական կրթության որակի ապահովման ազգային կենտրոն» հիմնադրամում, ինչպես նաև նույն որոշման 1-ին կետով հաստատված կանոնադրության 13-րդ մասով սահմանված է, որ  Հիմնադրամի կառավարման բարձրագույն և հսկողություն իրականացնող մարմինը հոգաբարձուների խորհուրդն է:
Ելնելով վերոշարադրյալից և համաձայն  «Իրավական ակտե-րի մասին» ՀՀ օրենքի 4-րդ հոդ-վածի 8-րդ կետի` ՈԱԱԿ-ը որպես իրավաբանական անձ, կարող է ընդունել իրավական ակտեր, այդ թվում հաստատել որակավորման  վկայականի և նրա ներդիրի ձևաթղթերը: Նույնը վերաբերում է նաև Նախագծի 1-ին կետի 18-րդ ենթակետին:
Դիտողությունն ընդունվել է:

Դիտողությունն ընդունվել է:


	Նախագծում կատարվել է համապատասխան փոփոխություն :

-

Դիտողությունը չի ընդունվել:

Նախագծում կատարվել է համապատասխան փոփոխություն :

Նախագծում կատարվել է համապատասխան փոփոխություն :




